


Iritsiko da zure lehen pausoa,
zure lehen liburua,
zure lehen marrazkia.
Iritsiko da zure lehen estropezua,
zure lehen abestia,
zure lehen kandelatxoa.
Iritsiko da zure lehen filma,
zure lehen «Ama»,
zure lehen «Maite zaitut».
Iritsiko da zure lehen txantxa,
zure lehen ezti-koilarakada,
zure lehen lorea.
Tira.
Orain esnatu al zara?
Ederra panorama!



Miraria: «Amamamamamamamamamama».
Une handia: «Ama».
Une premiatsua: «Ama!».
Erregutzailea: «Amaaatxooo».
Nagia: «Ma».
Posesiboa: «Amatxo nirea da».
Haserrezkoa: «Gure ama».
Modernoa: «Mam’s».
Gogokoena: «Nire ama maitea».



Nire gau-mahaian fotomatoiko gure argazkiak daude.
Zu eta biok kabinan, barruan sartuta.
Zuk hankei eragin, eta mingaina ateratzen duzu, nik begiak ixten ditut,
nik haserre egiten dizut, zuk sudurra itsasten duzu objektiboan,
ni zure txintxirrina jasotzera makurtzen naiz, zuk aharrausi egiten duzu,
bizkarka jartzen zara, musu ematen dizut, kili-kili egiten, zuk barre egiten duzu...

Argazki pobreak dira, gehiegizko esposizioa dutenak, lausoak, huts egindakoak. Benetakoak.
Izugarrizko balioa dutenak. Hortxe ezkutatzen zara,
hortxe aurkitzen zaitut, ene semea,
ene altxorra, ene munstro txikia.




